
國朝蔡巳貞〈蔡鳳岐女年十六為弘治甲子賊欲汚之不從厲聲罵賊賊怒而支解之〉文氏

　〈葉叢妻年十六生一子三歲夫亡遺命事姑撫子姑憐之令其再醮文𣣔自縊乃止躬紡績以飬姑姑卒〉

　〈塟祭如禮子亦繼亡文年七十餘事聞旌表賜以粟帛〉歐氏〈邑人文明妻年二十七夫亡遺孤玉〉

　〈琦方三歲子母相依晝夜號慟踰年不輟父母欲嫁之竟不可奪婺居五十年年八十卒以上俱見郡縣〉

　〈舊志〉

　安遠

國朝鍾氏〈父鳴聲福建武平人逰宦于此因以女歸邑人歐陽九霄及朞夫亡鍾年十七誓不再醮〉

　〈遺腹生鳳翔撫而教之年八十三卒〉頼氏〈頼熈顒女歸范必雲年十八夫亡遺半歲女或諷以他歸〉

　〈頼誓死曰妾當爲范氏鬼安忍事二姓况舅姑年老匪吾疇依婺居五十年如一日〉饒氏〈饒景洪女〉

　〈年十六歸胡量瑄朞餘夫亡袁泣特甚服闋或示以再醮饒即大慟失聲薄暮盡取其衣焚于私室夜静〉

